
 
 

 
 

 

 

 

 

 

 

ᑭᐅᔾᔪᑎᒋᔭᖅ ᑲᑎᒪᔨᕋᓛᓄᑦ   

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᖓ (RCYO) ᖁᔭᓕᔪᒪᔪᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᑕᖓᓂ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᓄᑦ (ᑲᑎᒪᔨᕋᓛᑦ) ᑐᓴᐅᒪᑎᑦᑎᓚᐅᕐᓂᖏᓐᓄᑦ ᐱᓕᕆᐊᖏᓐᓂᑦ. ᐊᓕᐊᓇᐃᒍᓱᒃᐳᒍ 

ᐊᑐᐃᓐᓇᐅᑎᑦᑎᔪᓐᓇᕋᑦᑕ ᐅᑯᓂᖓ ᑭᐅᔾᔪᑎᓂᒃ ᑲᑎᒪᔨᕋᓛᓄᑦ ᐅᓂᑳᖅ ᕿᒥᕐᕈᔭᐅᓚᐅᖅᑎᓪᓗᒋᑦ 
2023−2024−ᒥ ᐊᕐᕌᒍᑕᒫᖅ ᐅᓂᑳᒥᑦ ᓄᓇᕗᒻᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓄᑦ. 
  

1. ᑖᓐᓇ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᕿᓂᕐᓗᓂ ᓂᕈᐊᒐᒃᓴᓕᐊᓂᑦ ᑎᒃᑯᐊᖅᓯᓗᓂᓗ ᐃᓐᓇᕐᓂᒃ 

ᐅᖃᐅᔾᔨᒋᐊᖅᑎᓂᒃ ᑎᑎᕋᕐᕕᖓᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐊᔪᕐᓇᕈᓐᓃᑐᐊᖅᐸᑦ.  
 

ᑭᐅᔭᐅᔪᖅ:  
 

ᓄᑕᖅᑲᓂ ᒪᒃᑯᒃᑐᓂᒡᓗ ᑭᒡᒐᖅᑐᐃᔨ ᐊᖏᖅᐳᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓂᒃ. 
 

ᒪᓕᒃᖢᒋᑦ ᐊᑐᓕᖁᔭᐅᔪᑦ ᑲᒪᑎᔨᒧᑦ ᑲᑎᒪᔨᕋᓛᓄᑦ ᐊᐃᕐᕆᓕ 2024−ᒥ, ᓯᕗᓂᐊᒍᑦ ᕿᓂᖅᑎᓪᓗᒋᑦ 

ᓂᕈᐊᒐᒃᓴᙳᖅᑎᑦᑎᓂᕐᒧᑦ ᑎᒃᑯᐊᖅᓯᔪᖅ ᐃᓐᓇᐃᑦ ᐅᖃᐅᔾᔨᒋᐊᖅᑏᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

ᑎᑎᕋᕐᕕᖓ ᑲᒪᒋᔭᖃᓲᖅ ᖃᐅᔨᓴᕐᓂᕐᒧᑦ ᐃᓐᓇᐃᑦ ᐅᖃᐅᔾᔨᒋᐊᖅᑏᑦ ᓇᓗᓇᐃᔭᖅᑕᐅᕙᖕᒪᖔᑕ 

ᐊᑐᖅᑕᐅᓗᑎᒡᓗ ᐊᓯᖏᓐᓂᒃ ᓄᓇᕗᒻᒥ ᐊᒻᒪᓗ ᑲᓇᑕᒥ.  
 

ᐃᒻᒪᓂᓴᖅ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒑᖅᑐᐃᔨᖓ ᑎᑎᕋᕐᕕᖓ ᓇᓗᓇᐃᖅᓯᓚᐅᖅᑐᑦ ᐃᓐᓇᐃᑦ 

ᐅᖃᐅᔾᔨᒋᐊᖅᑎᖓ ᓂᕈᐊᒐᒃᓴᓕᐅᕐᓂᒃᑯᑦ ᑐᓴᒐᒃᓴᓕᕆᔨᒃᑯᑎᒍᑦ ᐊᒻᒪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᑦ ᖃᐅᔨᒪᔪᑦ. ᑕᒪᓐᓇ ᐊᑐᖅᑕᐅᕙᓪᓕᐊᓂᖓ ᑕᑎᒋᔭᒃᓴᐅᓚᐅᙱᑦᑐᖅ 

ᐃᓚᓕᐅᔾᔨᙱᖢᓂᓗ, ᐊᒻᒪᓗᑦᑕᐅᖅ ᖃᓄᖅ ᐊᒻᒪ ᖃᖓᒃᑯᑦ ᖃᐅᔨᒋᐊᕐᕕᐅᔪᓐᓇᕐᒪᖔᑕ ᐃᓐᓇᐃᑦ 

ᐊᑐᓕᖅᑎᑕᐅᓚᐅᙱᑦᑐᖅ ᐅᕝᕙᓘᓐᓃᑦ ᐃᓕᓯᒪᔪᑦ ᑎᑎᕋᕐᕕᐅᑉ ᐊᐅᓚᑦᑎᔾᔪᑎᓄᑦ, ᐊᑐᐊᒐᐃᑦ 

ᐱᓕᕆᔾᔪᓰᓪᓗ. 
 

ᒫᓐᓇᒧᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᖓ ᖃᐅᔨᒋᐊᕐᕕᖃᓚᐅᖅᑐᖅ ᕼᐋᒻᒪᓚᒃᑯᓐᓂᑦ 

ᓄᓇᕗᓕᒫᒥᑦ ᑭᒡᒐᖅᑐᐃᔨᓄᑦ ᑎᑎᕋᕐᕕᒃ ᑲᓇᑕᒥᑦ ᐃᓕᓐᓂᐊᖁᓪᓗᒋᑦ ᐱᓕᕆᖃᑦᑕᖅᓯᒪᔭᖏᓐᓂᒃ 

ᑲᔪᓯᓂᖃᑦᑎᐊᕐᓂᕐᒧᓗ ᓇᓗᓇᐃᔭᕐᓗᒋᑦ ᐊᑐᕐᓗᒋᓗ ᐃᓐᓇᐃᑦ ᐅᖃᐅᔾᔨᒋᐊᖅᑎᓂᑦ. ᑐᕌᒐᕗᑦ ᓇᓗᓇᐃᖅᓯᓂᖅ 

ᓇᓗᓇᐃᒃᑯᑕᑦ ᑎᒃᑯᐊᑕᐅᓂᕐᓗ ᐃᓐᓇᕐᓂᒃ ᐃᓚᓕᐅᔾᔨᓂᐅᕗᖅ ᑕᐃᒪᐃᑦᑕᐃᓐᓇᓕᕿᓪᓗᓂᓗ 

ᐱᕙᓪᓕᐊᓂᐅᔪᑦ. ᐃᓚᐅᑎᑦᑎᓂᖅ ᐊᒻᒪᓗ ᐅᖃᐅᓯᐅᔪᑦ ᐃᓐᓇᕐᓄᑦ ᐃᓚᒋᔭᐅᕗᖅ ᖃᐅᑕᒫᖅᓯᐅᑎᓂᒃ 

ᐊᐅᓚᑦᑎᓂᕐᒧᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᐊᓂ ᐊᒻᒪᓗ ᐃᓱᒪᖅᓲᑕᐅᙱᖦᖢᓂ. 
 



3 

ᑖᓐᓇ ᐊᑐᖅᑕᐅᑎᓪᓗᒍ ᐃᕐᒌᓐᓇᖅ ᓂᕈᐊᒐᒃᓴᙳᖅᑎᑕᐅᙱᑦᑐᖅ ᑎᒃᑯᐊᖅᑕᐅᓗᓂᓗ ᐃᓐᓇᐃᑦ 

ᐅᖃᐅᔾᔨᒋᐊᖅᑎᓂᒃ ᐱᔭᕆᐊᖃᕐᓂᖏᓐᓄᑦ ᐃᓱᒪᒋᔭᐅᑦᑎᐊᕆᐊᖃᕐᓂᖓᓄᑦ, ᐋᖅᑭᒃᓱᖅᑕᐅᑦᑎᐊᖅᓯᒪᓗᓂ 

ᐊᒻᒪᓗ ᐊᐅᓚᑦᑎᓂᕐᒧᑦ ᐊᓯᔾᔨᕐᓂᖅ. ᐸᕐᓇᐅᑎᒋᔭᕗᑦ ᓴᖅᑭᑦᑎᓗᓂ ᓂᕈᐊᕐᕕᐅᔪᓐᓇᖅᑐᓂ ᖃᓄᖅ 

ᐊᑑᑎᖃᑦᑎᐊᖅᑐᒥᑦ ᐃᓚᓕᐅᑎᓗᒋᑦ ᐃᓐᓇᐃᑦ ᖃᐅᑕᒫᖅᓯᐅᑎᓄᑦ ᐊᐅᓚᑦᑎᔾᔪᑎᓄᑦ ᐊᒻᒪᓗ ᓴᖅᑭᑎᓪᓗᑎᑦ 

ᑖᒃᑯᐊ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐊᐅᓚᑦᑎᓂᖅ 

ᐱᔨᑦᑎᕋᐅᑎᓄᓪᓗ ᑲᑎᒪᔨᓄᑦ (MSB) ᐃᓱᒪᓕᐊᖑᔪᓄᑦ ᖃᓄᖅ ᑲᔪᓯᔪᓐᓇᕐᒪᖔᑕ.  

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᑎᑎᕋᕐᕕᖓ ᐊᓕᐊᓇᐃᒍᓱᒃᐳᖅ ᑐᓴᖅᑎᑕᐅᖃᑦᑕᕐᓂᖓᓂᑦ 

ᑲᑎᒪᔨᕋᓛᓂᒃ ᐃᑲᔪᖅᑐᐃᓪᓗᑎᒃ ᐱᓕᕆᖃᑎᒌᖕᓂᕐᒥᑦ, ᐱᓕᕆᖃᑎᒌᖕᓂᖅ ᐱᔾᔪᑎᖃᕐᓗᑎᒃ ᐊᒪᓗ ᐱᔨᑦᓯᕋᕐᓂᕐᒥᑦ, 

ᐱᔨᑦᑎᕋᕐᓂᖅ ᐱᖃᖅᑎᑦᑎᓂᕐᓗ ᐃᓚᒌᓂᒃ ᓄᓇᓕᖕᓂᓪᓗ, ᐊᒻᒪᓗ ᑕᒪᐃᓐᓂ ᓄᑕᖅᑲᓄᑦ ᐱᔪᓐᓇᐅᑎᒋᔭᐅᔪᓄᑦ 

ᓇᓗᓇᐃᖅᑕᐅᓯᒪᔪᑦ ᓄᓇᕐᔪᐊᒥᑦ ᑲᑐᔾᔨᖃᑎᒌᑦ ᑲᑎᒪᕕᒡᔪᐊᕐᓂᖓᓂᑦ ᐱᔪᓐᓇᐅᑎᒋᔭᐅᔪᓄᑦ ᓄᑕᖅᑲᓄᑦ. 
 

ᐃᖅᑲᖃᑦᑕᐃᓐᓇᕐᓂᐊᖅᑕᕗᑦ ᐊᑐᖅᐸᒡᓗᒋᓪᓗ ᐅᖃᐅᓯᐅᓯᒪᔪᑦ ᑲᑎᒪᔨᕋᓛᓂᒃ ᑭᒡᒐᖅᑐᐃᓂᕐᒧᑦ 

ᐱᔨᑦᑎᕋᐅᑎᕗᑦ ᐊᓯᔾᔨᖅᐸᓪᓕᐊᑎᓪᓗᒋᑦ ᑎᑭᐅᒪᓇᓱᐊᕐᓗᒍ ᐱᔭᐅᔭᕆᐊᓕᖕᓄᑦ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ 

ᐃᓚᖏᓐᓄᓪᓗ. 
 

ᐅᕙᙶᖅᑐᖅ, 

  

ᔭᐃᓐ ᐸᐃᑦᔅ 

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

 

 


